
	1.ՀՀ ֆինանսների նախարարություն

	27.03.2026թ.

	
	N 01/9-1/8825-2026

	1. Նկատի ունենալով, որ ՀՀ կառավարության պահուստային ֆոնդը ծանրաբեռնված է արդեն իսկ ստանձնած խոշոր ծախսային պարտավորություններով և հաշվի առնելով կանխատեսվող հավելյալ ծախսային կարիքները, առաջարկում ենք Նախագիծը շրջանառել ՀՀ 2026թ-ի պետական բյուջեով նախատեսված ՀՀ ՏԿԵՆ ընդհանուր հատկացումներից նույն չափի գումար ՀՀ կառավարության պահուստային ֆոնդ ուղղելու եղանակով՝ ելնելով աշխատանքների իրականացման առաջնահերթություններից:
	Ընդունվել է։


	       2. Նախագծի տեղեկանք-հիմնավորման համաձայն՝ 2026թ-ի ֆինանսական ճեղքվածքը, մեծամասամբ, ձևավորվել է լրացուցիչ ԷլեկտրաԷներգիայի պահանջով, ինչի ֆինանսական գնահատականը կազմում է 486.8 մլն դրամ (կամ Նախագծով պահանջվող գումարի 69.6 %-ը), 1 կՎտ ԷլեկտրաԷներգիան հաշվարկելով 43.75 դրամով: Վերջինս հիմնավորվում է էլեկտրաէներգիայի սակագնի բարձրացմամբ և Ռանչպար ու Մխչյան պոմպակայաններով հավելյալ/լրացուցիչ 17.1 մլն խ/մ մեխանիկական ջրի մղման հանգամանքով (լրացուցիչ՝ 8.43 մլն կՎտ, ՀՀ վարչապետի մոտ 26.12.2025թ. կայացած խորհրդակցության արդյունքներով՝ հնարավոր սակավաջրությունը մեղմելու, ինչպես նաև Սևանա լճից հնարավոր քիչ ջուր վերցնելու նպատակով 2026թ-ին միայն Մխչյանի և Ռանչպարի պոմպակայաններով ոռոգման ջրապահանջարկը (լրացուցիչ 17.1 մլն խ/մ) ապահովելու հանձնարարականով), ինչպես նաև ՀԱԷԿ-ը 5 ամիս չգործելու հանգամանքով։ 
Վերոնշյալ դիտարկման մասով անհրաժեշտ ենք համարում նշել, որ.
ա/ Նախագծի տեղեկանք-հիմնավորման մեջ բացահայտված չէ այն, թե արդյոք սակագնի հաշվարկն իրականացվել է որակավորված սպառողի կարգավիճակով: 






բ/ Նախագծին կից բացակայում են հավելյալ/լրացուցիչ 17.1 մլն խ/մ մեխանիկական ջրի մղման արդյունքում ձևավորվող 368.0 մլն դրամ արժեքի և ՀԱԷԿ-ը 5 ամիս չգործելու արդյունքում 118.0 մլն դրամ էլեկտրաէներգիայի սակագնի նախատեսվող բարձրացման հաշվարկային հիմնավորումները (նաև հնարավոր սակավաջրությունը մեղմելու նպատակով Մխչյանի և Ռանչպարի պոմպակայաններով ոռոգման ջրապահանջարկի ապահովման և Սևանա լճից նույն քանակով ջուր վերցնելու համեմատական ծախսարդյունավետության վերլուծությունը):  
Հաշվի առնելով վերոնշյալ դիտարկումները, կարծում ենք, որ էլեկտրաէներգիայի գծով անհրաժեշտ միջոցների նախատեսման հարցը հնարավոր է քննարկել Հանրային ծառայությունները կարգավորող հանձնաժողովի կողմից հաշվարկային հիմնավորումներով գնահատված ծախսերի և դրանից բխող էլեկտրաէներգիայի սակագնի որոշման կայացման պարագայում:
	Ընդունվել է։


















ա /Էլէներգիայի սակագնի հաշվարկն իրականացվել է որակավորված սպառողի կարգավիճակով, քանի որ 2025թ. օգոստոսի 1-ից «Ջրառ» ՓԲԸ-ն հանդիսանում է որակավորված սպառող և այդ ոլորտում ունի հաշվարկների իրականացման փորձ։ Հաշվարկներն իրականացնելիս հաշվի է առնվել վերջին 3 տարիների էլէներգիայի ծախսերը, այդ պահի դրությամբ գործող սակագները, ինչպես նաև սույն թվականին ՀԱԷԿ-ի 5 ամիս չօգտագործելու հանգամանքը։
բ/ Հավելյալ 17.1 մլն խմ մեխանիկական ջրի մղման համար անհրաժեշտ էլէներգիայի ծախսը հաշվարկվել է՝ հաշվի առնելով Մխչյան և Ռանչպար պոմպակայաններում գործող պոմպերի 1 խմ ջրարտադրության համար անհրաժեշտ էլէներգիայի ծախսման քանակով, ինչը կազմում է 8,430,000 Կվտ/ժամ։
ՀԾԿՀ-ի կողմից տրված կանխատեսման համաձայն 1 Կվտ-ի համար սակագինը կազմել է 39.6 դրամ /գրությունը կցված է/։ «Ջրառ» ՓԲԸ-ի կողմից ծախսվող էլէներգիայի հիմնական մասը՝ 80 տոկոսը, ծախսվում է մայիսից սեպտեմբեր ժամանակահատվածում։  Վերահաշվարկի արդյունքում Էլէներգիայի ծախսը կազմում է 8.43 մլն Կվտ*40.98 դրամ= 345,461.0 հազար դրամ։ 
Ինչ վերաբերում է հնարավոր սակավաջրությունը մեղմելու նպատակով Մխչյան և Ռանչպար պոմպակայաններով ոռոգման ջրապահանջարկի ապահովման և Սևանա լճից նույն քանակով ջուր վերցնելու համեմատական ծախսարդյունավետության վերլուծությանը, ապա 2025թ. դեկտեմբերի 26-ին ՀՀ վարչապետի մոտ կայացած հանդիպման հանձնարարականին՝ «Սևանից բաց թողնված ջրի յուրաքանչյուր խմ-ը ավելի թանկ ու կարևոր է, քան պոմպակայանով մղած 1 խմ մեխանիկական ջրի արժեքը», ուստի այս պարագայում ծախսարդյունավետության վերլուծությունն արդիական չէ։

	    3. Նախագծին կից ներկայացված «Ջրառ» ՓԲԸ-ի 2026թ-ի եկամուտների և ծախսերի նախահաշվի համաձայն՝ «Ջրառ» ՓԲԸ-ի դեբիտորական պարտքի գանձումը նախատեսվել է 100.0 մլն դրամ, այն պարագայում, երբ 2025թ-ին Ընկերության դեբիտորական պարտքի գանձումը կազմել է 316.2 մլն դրամ («Ջրառ» ՓԲԸ-ի արտահերթ ընդհանուր ժողովի 24.12.2025թ-ի N 5 Արձանագրությամբ հաստատված 2025թ-ի եկամուտների և ծախսերի նախահաշվի համաձայն՝ 345.3 մլն դրամ): Հետևաբար հիմնավորման անհրաժեշտություն ունի շուրջ 68 % պակաս դեբիտորական պարտքի գանձման կանխատեսումը:
	Ընդունվել է։
Նախագծում կատարվել է համապատասխան փոփոխություն։


	       4. Նախագծի տեղեկանք-հիմնավորման համաձայն՝ «Ջրառ» ՓԲԸ-ի Ապարանի ջրամբարի տարածքում գտնվող հայ-թուրքական հանձնաժողովի համատեղ նիստերի շինությունների, Ապարանի ջրամբարի տեղամասի շենքի և «Ջրառ» ՓԲԸ-ի վարչական շենքի վերանորոգման, կահավորման և տեխնիկական վերազինման, ինչպես նաև Վեդու ջրամբարի տեսահսկման համակարգի ապահովման համար անհրաժեշտ է 72.6 մլն դրամ:
Նշվածով պայմանավորված՝ առաջարկում ենք տեղեկանք-հիմնավորման մեջ բացահայտել, թե արդյոք նշված աշխատանքներն ունեն նախագծանախահաշվային փաստաթղթերի փորձագիտական դրական եզրակացություններ: 
Դրանց բացակայության դեպքում առաջարկում ենք վերանորոգման աշխատանքներին ֆինանսական միջոցներ հատկացնելու հարցին անդրադառնալ փորձագիտական դրական եզրակացություններով և գնման գործընթացներով ճշգրտված ֆինանսական գնահատականների առկայության պարագայում: 
	Ընդունվել է։
Ախուրյանի ջրամբարի տարածքում գտնվող հայ-թուրքական հանձնաժողովի համատեղ նիստերի շինության, Ապարանի տեղամասի շենքի, Վեդու ջրամբարի տեսահսկման համակարգի համար արդեն իսկ Ջրառ ՓԲԸ-ն մեկնարկել է նախագծանախահաշվային փատաթղթերի ձեռքբերման գործընթաց։



